
	1.ՀՀ ֆինանսների նախարարություն
	02.09.2022թ.

	
	N 01/8-2/15538-2022

	       ՀՀ ֆինանսների նախարարությունը քննարկել է Ձեր 24.08.2022թ. NԳՍ//22489-2022 գրությամբ ներկայացված՝ «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն:


	2. ՀՀ առողջապահության նախարարություն
	31.08.2022թ.

	
	N ԼՆ/11/21178-2022

	Ի պատասխան Ձեր` 2022 թվականի օգոստոսի 24-ի թիվ ԳՍ//22489-2022 գրության, ուսումնասիրելով «Անհատույց օգտագործման իրավունքով անշարժ գույք հանձնելու մասին» Կառավարության որոշման նախագիծը` հայտնում եմ, որ դիտողություններ և առաջարկություններ չկան:
	Ընդունվել է ի գիտություն

	3. ՀՀ կադաստրի կոմիտե
	25.08.2022թ.

	
	N ՍԹ/9419-2022

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի հուլիսի 25-ի N ԳՍ//22489-2022 գրության՝ «Անհատույց օգտագործման իրավունքով անշարժ գույք հանձնելու մասին»                                       ՀՀ կառավարության որոշման նախագծի վերաբերյալ հայտնում ենք հետևյալը.
Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Արագածոտնի մարզ, Աշտարակ համայնք, Ղափանցյան փողոց, 5 հասցեում գտնվող 02-001-0865-0095 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.0293 հա մակերեսով հողամասի և 236.0 քմ մակերեսով վարչական շենքի նկատմամբ գրանցված է Հայաստանի Հանրապետության սեփականության իրավունքը (անշարժ գույքի սեփականության (օգտագործման) իրավունքի գրանցման N 2801597 վկայական):
Նշված կադաստրային ծածկագրով հողամասն արտացոլված է կադաստրային քարտեզում, սակայն առկա է անհամապատասխանություն սեփականության վկայականում նշված հողամասի մակերեսի (0.0293 հա), գծային չափերի և կադաստրային քարտեզի տվյալների (ըստ քարտեզի՝ 0.025785 հա) միջև, ուստի այն կադաստրային քարտեզում ճշգրիտ տեղադրելու համար անհրաժեշտ է ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ առաջնորդվելով ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ սահմանված կարգով:
	Ընդունվել է ի գիտություն:
Նշված առաջարկության ընդունման անհրաժեշտությունը բացակայում է՝ հիմք ընդունելով ՀՀ կադաստրի կոմիտեի 04.11.2021թ. թիվ ՆԱ/10806-2021 գրությունը (կցվում է):

	4. ՀՀ վարչապետի աշխատակազմի իրավաբանական վարչություն
	26.09.2022թ.

	
	N 02/16.3/31390-2022

	Նախագծով նախատեսվում է անհատույց օգտագործման իրավունքով գույք հանձնել «Հայկական կարմիր խաչի ընկերություն» հասարակական կազմակերպությանը, որի կողմից ներկայացվել է կազմակերպության գործունեության ծրագիր: Սակայն վերջինս չի համապատասխանում Պետական գույքի կառավարման կոմիտեի նախագահի կողմից հաստատված ծրագրի օրինակելի ձևին, մասնավորապես՝ ծրագրում բացակայում է ծրագրի իրականացման համար անհրաժեշտ ֆինանսական աղբյուրների վերաբերյալ տեղեկատվությունը, այն է՝ ֆինանսավորող կազմակերպության անվանումը և ֆինանսավորման չափը՝ ըստ տարիների: Հետևաբար այն չի կարող կառավարության կողմից կազմակերպությանը գույք տրամադրելու մասին որոշման ընդունման իրավական հիմք հանդիսանալ:

